
DAN LENG SANPRA HKRA HKAJA AI LAM GA MĂCHYAN NI 

Message Four 

Shawlumon A Hkik Hkam Ai Mungdan Gaw Mileni (Millennia) Prat Lădaw 

Na Hkristu A Mungdan Hpe Shingdaw Ai Lam 

Htina chyumdaw: - 1Hk. 10:1-24, Shk. 72:1-8, 11, 17-19, Shr 11:15, 20:4, 6. 

I. Shawlumon a hkik hkam ai mungdan hte rau, Kărai Kăsang a nhpaw n-ya 

sutsu ai shăman chyēju npu hta shi a nhpaw n-ya sutsu ai lam gaw, Mileni 

prat lădaw hta Hkristu a mungdan hpe shingdaw ai lam rai nga ai. 1Hk. 

4:20, 5:18. 

A. 1Hkawhkam laika ni hta daw kăba 9 hte 10 hta măsha law law a kă-ang e 

Shawlumon a hpung shingkang arawng sădang tsaw dik ndung jăhtm du ai 

lam hpe hkrang mădun da ai. 

B. Shawlumon gaw shi a mungdan hkik hkam ai hte rau Israe mungdan hta 

hpung shingkang dandawng wu ai. Ndai gaw Mileni prat lădaw hta Hkristu 

a jau kaw nna hkrang mădun da ai lam rai nga ai. kăji 1-24. 

II. Mădu a lăhkawng lang bai yu wa na lam hta Hkristu gaw dinghta ga hpe

zing mădu la na rai nhtawm, dai gaw Mădu shi mădu ai lam hku nna, Mădu

hpe jaw da sai lam rai nga ai. Kărai Kăsang a mungdan hpe dinghta ga ntsa

ting hta shăgrin da nna, dinghta ga gaw, Kărai Kăsang a ahkaw ahkang hpe

bai lu la na rai nga ai. Shk. 24:1.

A. Shk. 24:7-10 hta awngdang ai Hkristu hpe Kărai Kăsang a htani htana

mungdan hta du wa na Hkawhkam hku nna tsun da ai. 

B. Hpung shingkang a Hkawhkam gaw, zawnawng zawwa (dai gaw hpyen dap) 

a Mădu Yehowa ngu ai awngdang ai, du wa na wa Hkristu hta shădan 

shădawng ai ngut kre hpring tsup ai măsum lăngai Kărai rai nga ai. kăji 7-10, 

Luk. 21:27, Mat 25:31. 

1. Yehowa gaw Yēsu rai nna, Yēsu gaw shinggyim rudi hkam ai, wudang

ntsa si hkam ai, bai hkrung rawt ai măsum lăngai Kărai rai nna, Mădu gaw

găsat găla ai lam hta n-gun ja ai wa, awngdang ai wa rai nga ai. Shr. 15:5.

2. Mădu gaw shi a awngdang ai ni hte rau dinghta ga hpe Mădu a mungdan

hku nna zing la na măt bai hkrung rawt ai lam hta bai yu wa na Mădu rai

nga ai. Dan. 2:34-35, 7:13-14, Yol 3:11, Shr. 11:15, 19:13-14.

III. Shk. 72 hta ningngai nga ai Hkristu a lam rai nna, dai hpe ningngai nga ai

Shawlamon hku nna shingdaw da ai.

A. Shk. 72 gaw kăja wa Hkawhkam Shawlumon a lam tsun da ai shăkawn 

kungdawn rai nna, shi gaw ningngai nga ai Hkawhkam hku nna Hkristu a 

shingdaw lam rai nga ai. Mat. 12:42. 

1. Shawlumon gaw Dawi a kăsha hku nna Hkristu hpe shingdaw ai lam rai

nna, Dawi a ting nyang hte mungdan hpe săli wunli hkam la na wa rai nga

ai. 1:1, 2Sam. 7:12-13, Luk. 1:32-33.

2. Dawi a jamjau hkrum ai hku nna shingdaw da ai dinghta ga ntsa jamjau

hkrum ai asak hkrung ai hpang Hkristu gaw sumsing de hkrung rawt lung

mat wa nhtawm, dai shăra hta ya Mădu gaw Shawlumon hku nna

shingdaw da ai Hkawhkam hku nna ningngai nga nga ai. 1Kor. 15:25, Shr.

17:14.

B. Ningngai nga ai Hkristu gaw Shk. 72 hta ningngai nga ai Shawlumon hku 

nna shingdaw da nhtawm (Mat. 1:1, 22:42), shi a hkik hkam ai, hpung 

shingkang htoi ai aten (1Hk. 9-10) hta rawng ai lam hpe tsun da nna, dai hpe 

ndai shăkawn kungdawn a ga baw hku nna mung, shawng na chyum daw hku 

nna mung mădi mădun ya ai. 

1. Shk. 72 gaw Hkristu gaw dinghta ga ntsa ning ngai nga ai, Hkawhkam ni

yawng gaw, Mădu hpang de baw gum dăgup ai hte măsha amyu ni yawng

gaw Mădu hpe dawjau na hpe hpaw mădun da ai. kăji 1-8, 11.

2. Shk. 72 gaw Mădu Kărai gaw dinghta ga ting hpe bai lu la ai lam, mădu

na lam hte ning ngai nga na lam gaw, găra hku re lam hpe mădun da ai

hkrang sumla rai nga ai. kăji 17-19.

3. Shawlumon hku nna shing daw da ai Hkristu a ning ngai nga ai lam gaw,

bai gaw shărawt ai prat hta mileni prat lădaw e byin wa na rai nga ai. Shr.

20:4, 6, Mat. 19:28.

IV. “Mungkan ga na mungdan gaw, anhtē a Mădu a mungdan hte shi a Hkristu

a mungdan tai wa sai rai nna” Shr. 11:15.

A. Hkristu a mungdan gaw mileni prat lădaw rai nga ai. Dai gaw Kărai Kăsang

a mungdan mung rai nga ai. 20:4, 6, Mat. 16:28, 13:41, 43. 

B. Hkristu a mungdan hte Kărai Kăsang a mungdan hku nna, mungdan a hkrang 

hta Hkristu gaw Kărai Kăsang hte rau ning ngai nga ai. Hkristu gaw Kărai 

Kăsang hku nna ning ngai nga ai ngu anhtē tsun lu ai. Shr. 11:15. 

C. Mungkan ga a mungdan gaw Mădu bai yu wa ai lam hta măsha amyu ni a 

ntsa e jăra jeyang ai lam hpe gălaw jăhkrat ngut ai hpang Hkristu a mungdan 

byin wa ai. Dan. 7:13-14, 2:44-45. 

D. Shr. 11:15 hta Mădu Kărai prat ding sa ning ngai nga ai lam gaw Mădu Kărai 

gaw mileni mungdan hta mung, sumsing lămu ningnan, ginding aga ningnan 

hta mung htani htana prat ding sa ning ngai ai lam rai nga ai. Shr. 22:5. 

E. Awngdang ai ni yawng gaw shăning hkying mi tup Hkristu hte rau ning ngai 

nga na rai nhtawm, hkye hkrang la hkrum ai ni yawng gaw htani htana prat 

dingsa ning ngai nga na rai nga ai. 20:4, 6, 22:5. 

V. Mădu Yēsu gaw kamsham ai ni, Ju ni hte măsha amyu ni hpe jeyang hpăran 

ngut ai hpang, mileni prat lădaw—dinghta ga ntsa shăning hkying mi tup, 

Hkristu hte Kărai Kăsang a mungdan hpe Mădu gun sa wa na rai nga ai. 

20:4, 6. 

A. Mileni prat lădaw gaw Hkristu gaw mungkan hpe uphkang na mătu 

Hkawhkam hku nna kălang bai yu wa ai hpang sumsing ningnan ginding aga 

ningnan ndu shi yang na ten hpe mădi mădun ai. 

B. Mileni prat lădaw lăpran măsha amyu ni yawng gaw Hkristu hpang de sa wa 

na rai nga ai. Zhk. 14:16. 

C. Ga shăka dingsa chyum laika hta mileni prat lădaw hte seng ai chyum daw ni 

law law nga ai. Shk. 2:6, 8-9, Esai. 2:2-5, 11:1-10, 65:20-25, Zhk. 8:20-23, 

14:16-21. 

D. Kăs. 3:21 hta yawng măyawng hpe ningnan gram shărai ai prat lădaw gaw 

mileni prat lădaw hpe mădi mădun ai. 

1. Ndai bai gram shărai ai lam gaw măsha hpe sha n-ga, ninggawn tawa ting

–sumsing lămu, ginding aga, dusat dumyeng hte hpung ni hpe mung akyu

rawng shăngun na rai nga ai. 

2. Măsha a hkrat sum mat ai a mărang e dăgam dăla hkrum ai yawng

măyawng gaw bai lu la ai lam hkrum lu na rai nga ai. Esai. 11:6, 30:26.

E. Mileni prat lădaw gaw Kărai Kăsang a hkyen lăjang ai prat lădaw hku nna jai 

lang na rai nga ai. 

1. Ndai prat lădaw lăpran hta Kărai Kăsang gaw hpung prat lădaw hta jăhkum

shătsup nhkam la shi ai chyoi pra ai ni hpe jăhkum shătsup ya na rai

nhtawm, dai hku nna shanhtē gaw Kărai Kăsang a htani htana mungdan a

mătu, Yerusalem măre nnan kăta de shang wa na mădang dep lu na rai nga

ai.

2. Mileni prat lădaw hta Kărai Kăsang gaw bai lu la hkrum ai amyu măsha ni

hpe ginding aga nnan hta shi a măsha amyu ni tai shăngun na mătu, jăsan

jăseng ya na rai nga ai.

F. Kărai Kăsang a kăsha Hkristu hta kamsham ai ni gaw Kărai Kăsang a 

mungdan kăta de ningnan shăngai la hkrum nna, shanhtē gaw hpung asak 

hkrung lam hta nga nga nhtawm, daini Kărai Kăsang a mungdan hta asak 

hkrung nga ai, raitim kamsham ai ni yawng nre sha, awngdang ai ni chyu sha 

mileni prat lădaw hta shang lawm kănawn măzum lu na rai nga ai. Yhn. 3:5, 

15-16, Rom. 14:17, Shr. 12:10-11, 2:26-27, 3:21. 

VI. Mat. 16:28, 17:5 hta tsun da ai lam gaw mileni hta sumsing lămu na

mungdan dandawng paw pru na lam a hkrang kăji rai nga ai.

A. Ndai hkrang kăji a mădung kă-ang gaw hpung shingkang dandawng ai Yēsu

rai nhtawm, Mădu hte rau ga shăka dingsa na awngdang ai ni hpe gawng mălai 

tawn da ai Mawshe hte Elia, ga shăka ningnan kamsham ai ni hpe gawng mălai 

tawn da ai Petru, Yaku, Yawhan ni nga nga ai. kăji 1-3. 

B. Bum ntsa hta Mădu Yēsu hte rau Petru, Yaku hte Yawhan ni gaw du wa na 

mungdan hta dandawng paw pru na lam hpe jau kaw nna chyim lu nga ai. 

16:28, 17:3. 

C. Mădu Yēsu gaw hkrang nsam gălai shai ai ngu ai gaw Mădu a shinggyim rudi 

gaw Kărai rudi hte byawng shang hpring tsup ai, chyam bra ai lam nga ai hpe 

tsun măyu ai. Ndai hkrang nsam gălai shai ai lam gaw Mădu a hpung 

shingkang hpring ai lam rai nga ai. kăji 2. 

1. Mădu Yēsu a hkrang nsam gălai shai ai lam, htoi tu ai lam gaw mungdan

prat hta Mădu yu wa ai lam rai nga ai. Mădu a hkrang nsam gălai shai ai

shăra gaw, mungdan prat hta du wa na rai nga ai. Mrk.9:1-4, Luk. 9:27-31.

2. Mădu Yesu a hkrang nsam gălai shai ai la gaw Mădu nga nga ai lam a ngut

kre hpring tsup ai lam rai nga ai.

3. Mungdan gaw Mădu Yēsu a jet ai htoi tu wa ai lam rai nga ai. Mădu a htoi

tu ai npu hta nga nga ai gaw mungdan hta nga nga ai lam nan rai nga ai.

Shr. 22:4-5.

4. Mileni prat lădaw hta awngdang ai kamsham ai ni gaw Hkristu hte rau

mungdan a htoi kăbrim ai hpung shingkang hta nga nga na rai nga ai. “Dai

shăloi e dinghpring ai ni gaw shanhtē a kăwa a mungdan hta e, ajan zawn

htoi kăbrim na măra ai” Mat. 13:43a hte mătsing 1 hte 2.




